
چاوەڕێی ئەزموونێكی
دیكەی سەركەوتووین

یەكێـــك لـــە تایبەتمەندییەكانـــی ســـەركردەی هاوچـــەرخ، 
و  بـــڕوا  لـــە  دیموكراســـیخوازییە  ڕۆحـــی  بوونـــی 
كرداریـــدا، ســـەركردەی دیموكراتخـــواز دەخوازێـــت هەمـــوو 
ئەندامانـــی دەســـتەكەی لـــە پلاندانـــان و بڕیـــاردان و 
ئەنجامـــدان بەشـــداربن، ئەگـــەر چاوێـــك بـــە كابینەكانـــی 
حكومەتـــی هەرێمـــی كوردســـتاندا بخشـــێنین، كـــە بەڕێـــز 
نێچیرڤـــان بارزانـــی ســـەركردایەتی كـــردوون و، وتـــەی 
خـــودی وەزیـــرەكان بـــە بەڵگـــە بهێنینـــەوە، دەگەینـــە 
ئـــەو ڕاســـتییەی كـــە بەڕێـــز نێچیرڤـــان بارزانـــی، وەك 
ســـەركردەیەكی دیموكراتخـــواز بـــە ڕۆحـــی هەماهەنگـــی 
ـــی و نیشـــتمانی كاری كـــردووە  ـــی نەتەوەی و بەرژەوەندی
و بەرژەوەندیـــی بـــاڵای كوردســـتانی لـــە پێـــش هـــەر 
ــە  ــە لـ ــەم تایبەتمەندییـ ــاوە، ئـ ــە دانـ ــتێكی دیكـ مەبەسـ
و  دەوڵەتـــداری  لـــە  دەوڵەمەنـــدی  ئەزموونـــی  پـــاڵ 
دونیابینـــی و بیرچاكـــی و گوتارجوانـــی و كردارباشـــی 
بەڕێزیـــان وەك ســـەركردەیەكی نوێگـــەر و یەكســـانیخواز 
ــۆ سیاســـەت و دەوڵەتـــداری  و خـــاوەن دیـــدی ڕوون بـ
و خوێندنـــەوەی واقیعـــی بـــۆ كێشـــە و ڕێگاچـــارەكان، 
هـــۆكاری ســـەركەوتنی بەڕێـــز نێچیرڤـــان بارزانـــی-ن، 
هەرێمـــی  حكومەتـــی  ســـەرۆكایەتیكردنی  لـــە 
كوردســـتان و گواســـتنەوەی هەرێمـــی كوردســـتان بـــۆ 
هەرێمێكـــی پێشـــكەوتوو و ئـــاوەدان و گەشەســـەندوو لـــە 

ــەدا. ناوچەكـ
لـــە ئێستاشـــدا كـــە بەڕێزیـــان لەلایـــەن پەرلەمانـــی 
كوردســـتان  هەرێمـــی  ســـەرۆكی  وەك  كوردســـتانەوە 
متمانـــەی پێـــدراوە، جێـــی خۆیەتـــی وەك ئەركێكـــی 

ـــی  ـــەڕە زێڕینەكان سەرشـــانمان تیشـــك بخەینـــە ســـەر لاپ
ئەزمونـــی دەوڵەتـــداری بەڕێـــز نێچیرڤـــان بارزانـــی، لـــەم 
هەرێمـــە دەورەدراوە بـــە نەیـــاری مێژوویـــی و لـــە نێـــو 
ولاتێـــك )عێـــراق( كـــە هەرگیـــز ماڵێكـــی سیاســـی 
هەمـــوو  كۆكردنـــەوەی  بـــۆ  نەبـــووە  نیشـــتمانی  و 
وێســـتگەی  چەندیـــن  لـــە  ئەگـــەر  پێكهاتەكانـــی. 
لـــە  جۆراوجـــۆر  بـــواری  هەندێـــك  لـــە  و  جیـــاواز 
ئەزموونـــی دەوڵەتـــداری بەڕێـــز نێچیرڤـــان بارزانـــی، وەك 
ســـەرۆكی حكومەتـــی هەرێمـــی كوردســـتان بڕوانیـــن و 
ـــی  ـــە ڕووی ناوخۆی ـــتان ل ـــی كوردس ـــی هەرێم بارودۆخ
ـــەكان لەبەرچـــاو  ـــە هەرێمـــی و نێودەوڵەتیی و كاریگەریی
بەڕێـــز  كـــە  ڕاســـتییەی  ئـــەو  دەگەینـــە  بگریـــن؛ 
نێچیرڤـــان بارزانـــی، نـــەوەك هـــەر ســـەركەوتوو بـــووە 
لـــە ئەركەكـــەی وەك ســـەرۆكی حكومەتـــی هەرێـــم؛ 
ـــە پێشكەشـــكردنی  ـــووە ل ـــاواز ب ـــی جی بەڵكـــو دیاردەیەك
ـــە  ـــەدا، ئەمـــەش ك ـــە ناوچەك ـــداری ل ـــی دەوڵەت ئەزموون
دەیڵێیـــن بەرچـــاو و ســـەلمێنراوە. حكومەتـــی هەرێـــم 
ـــان ئەزموونێكـــی ســـەركەوتوو  ـــە ســـەرۆكایەتی بەڕێزی ب
بـــووە بـــە زۆربـــەی پێـــوەرەكان، حكومـــەت هەندێـــك جـــار 
ــك  هەنـــگاوی بنەڕەتـــی و هەندێـــك كاتیـــش هەنگاوێـ
كـــە پێشـــتر لـــە وێنـــەی نەبـــووە لـــەم ناوچەیـــەدا نـــاوە، 

ــرەت.  ــەر پرســـی ئافـ ــردن لەسـ ــە كاركـ ــۆ نموونـ بـ
لـــە  بـــوو  ســـەركەوتوو  بارزانـــی،  نێچیرڤـــان  بەڕێـــز 
یەكگرتـــووی  حكومەتـــی  ســـەرۆكایەتیكردنی 
ناوخـــۆ،  شـــەڕی  دوای  كوردســـتان-ی  هەرێمـــی 
لەهـــەر  هەلومەرجـــە  قورســـترین  و  ســـەختترین  كـــە 

سەركردەی دیموكراتخواز دەخوازێت 
هەموو ئەندامانی دەستەكەی 
لە پلاندانان و بڕیاردان و 
ئەنجامدان بەشداربن

بەڕێز نێچیرڤان بارزانی، وەك 
سەركردەیەكی دیموكراتخواز بە 
ڕۆحی هەماهەنگی و بەرژەوەندیی 
نەتەوەیی و نیشتمانی كاری 
كردووە و بەرژەوەندیی باڵای 
كوردستانی لە پێش هەر 
مەبەستێكی دیكە داناوە

د. ڤیان سلێمان

وڵاتێكـــدا. بەڕێزیـــان ســـەركەوتوو بـــوو لـــە دەربازكردنـــی 
هەرێمـــی كوردســـتان لـــە قۆناغێكـــی هەرەمەترســـیدار 
كـــە قۆناغـــی دوای خیانەتـــی شـــانزەی ئۆكتۆبـــەر 
سیاســـییەكانی  تەنگـــژە  پانۆرامـــای  كاتێـــك  بـــوو. 
نێـــوان هێـــزە سیاســـییەكان دەهێنینـــە پێـــش چـــاوی 
نێچیرڤـــان  بەڕێـــز  ئاشـــتیخوازیی  ڕۆڵـــی  خۆمـــان، 
بارزانی-مـــان بـــە ڕوونـــی بـــۆ دەردەكەوێـــت. كاتێـــك 
پەیوەندییـــە دیپلۆماســـییەكانی هەرێمـــی كوردســـتان 
دەبینیـــن،  نێودەوڵەتییـــەكان  و  هەرێمـــی  وڵاتـــە  و 
دیپلۆماســـیەتی ســـەركەوتووی نێچیرڤـــان بارزانـــی وەك 
ــەن  ــەی لایـ ــان زۆرینـ ــە بینیمـ ــێتەوە. كـ ــۆر دەدرەوشـ خـ
و هێـــزە ناوخۆییـــەكان پشـــتیان لـــە حكومەتـــی هەرێـــم 
ـــراوە  ـــە كاتێكـــدا هەرێمـــی كوردســـتان تەن كـــرد، ئەمـــە ل
بـــە وڵاتانێـــك كـــە هەمـــووكات لـــە هەوڵـــدا بـــوون بـــۆ 
سیاســـییەكەی،  قـــەوارە  نەهێشـــتنی  و  لاوازكـــردن 
سیاســـەتی  میتـــۆدی  پەیڕەوكردنـــی  كـــە  دەبینیـــن 
ـــەری  ـــی فاكت ـــان بارزان ـــەرم و دیپلۆماســـیەتی نێچیرڤ ن

ســـەرەكیی مانـــەوەی هەرێمـــی كوردســـتان بـــووە. 
ئاراســـتەی  بـــە  هەرێـــم  حكومەتـــی  هەنگاوەكانـــی 
ئـــەو بنەمـــا ســـەرەكییانەی كـــە لـــە جیهانـــی ئـــازاد 
پێـــوەرن بـــۆ حكومەتـــی هاووڵاتـــی و كۆمەڵگـــەی 
و  لێبوردەیـــی  و  فرەیـــی  بـــە  بـــرەودان  دیموكراتـــی. 
هاوســـەنگی لـــە نێـــوان چیـــن و توێـــژ و پێكهاتـــە 
سیاســـەتی  پەیڕەوكردنـــی  ئیتنییـــەكان.  و  ئایینـــی 
ــتراتیژی و  ــی سـ ــی پلانـ ــەربەخۆ و دانانـ ــووری سـ ئابـ
ئامانجـــی دوورمـــەودا لـــە پشـــت سیاســـەتی دەرهێنـــان و 

ناردنـــە دەرەوەی نـــەوت لـــە پێنـــاو باشـــتركردنی بژێـــوی 
و بەرزكردنـــەوەی ئاســـتی گوزەرانـــی كوردســـتانیان. 
بونیاتنانـــەوە و ئاوەدانـــی و گەشەســـەندنی هەمەلایەنـــە، 
پرســـی  لەســـەر  كاركـــردن  گرنگتـــر  هەمـــووی  لـــە 
ئافـــرەت و ئـــەو بەرەوپێشـــچوونانەی كـــە لـــەم پرســـە 
ـــی  ـــی و ئازایەت ـــە بیركراوەی ـــوون. ب ـــتیارەدا بەدیهات هەس
ئاراســـتەی  بـــە  هەنـــگاو  قورســـترین  گرتنەبـــەری 
ڕیفۆرمـــی كۆمەڵایەتـــی و گۆڕینـــی ئـــەو بیـــر و 
تێگەیشـــتنە دواكەوتووانـــەی كـــە هـــۆكار بـــوون بـــۆ 
پەراوێزخســـتن و ســـتەمكردن لـــە ئافـــرەت، هەموویـــان 
خاڵـــە درەوشـــاوەكانی ئەزموونـــی دەوڵەتداریـــی بەڕێـــز 

نێچیرڤـــان بارزانـــی-ن. 
هەرێمـــی  و  ناوخۆیـــی  گەرمـــە  پێشـــوازییە  ئـــەو 
و جیهانییـــەی، كـــە لـــە هەڵبژاردنـــی بەڕێزیـــان بـــە 
ســـەرۆكی هەرێمـــی كوردســـتان كـــرا، پیشـــانی دەدات 
تـــا چەنـــد سیاســـەتی ڕێـــزدار نێچیرڤـــان بارزانـــی، 
لـــە بەڕێوەبردنـــی پێشـــهات و قەیرانـــە سیاســـییەكان 
دڵنیایـــی  جێـــێ  نێودەوڵەتییـــەكان،  گۆڕانكارییـــە  و 
چاوەڕوانـــی  و  جیهـــان  وڵاتانـــی  پەســـەندی  و 
بۆیـــە  بـــووە،  كوردســـتان  هەرێمـــی  هاووڵاتیانـــی 
ئەزموونێكـــی  چاوەڕێـــی  گەشـــبینییەوە  بەوپـــەڕی 
ــان بارزانـــی-ن  ــز نێچیرڤـ ــەركەوتووی بەڕێـ دیكـــەی سـ
وەك ســـەرۆكی هەرێمـــی كوردســـتان، لـــە قۆناغێكـــی 
بـــەرەوڕووی  كـــراوە  و  سیاســـی  ئالەنـــگاری  پـــڕ 
و  گەشەســـەندن  و  پێشـــكەوتن  ئەگەرەكانـــی 
ســـەقامگیری بـــۆ بونیاتنانـــی كوردســـتانێكی بەهێـــز.

پەیڕەوكردنی میتۆدی سیاسەتی 
نەرم و دیپلۆماسیەتی نێچیرڤان 

بارزانی فاكتەری سەرەكیی 
مانەوەی هەرێمی كوردستان بووە

بیركراوەیی و ئازایەتی گرتنەبەری 
قورسترین هەنگاو بە ئاراستەی 

ڕیفۆرمی كۆمەڵایەتی و گۆڕینی ئەو 
بیر و تێگەیشتنە دواكەوتووانەی 
كە هۆكار بوون بۆ پەراوێزخستن 

و ستەمكردن لە ئافرەت، لە 
خاڵە درەوشاوەكانی ئەزموونی 
دەوڵەتداریی بەڕێز نێچیرڤان 

بارزانی-ن

خانمانی كوردستان بۆ 
دەستەبەری زیاتری مافەكانیان 

پشتیوانیی دەوڵەتمەدار 
نێچیرڤان بارزانی دەكەن 

نێچیرڤان ئیدریس بارزانی، دوای ئە‌زموونی 
سەركەوتووی چوار كابینەی حكومەتی هە‌رێمی 

كوردستان لە پۆستی سە‌رۆك وە‌زیراندا، لە ئێستادا 
سەرۆكی هەرێمی كوردستانە و ئە‌ركێكی قورستر لە‌ 
قۆناخێكی نوێی پرۆسە‌ی حوكمڕانیی كوردستاندا 
پیادە‌ دە‌كات. پشتیوانیی بەهێزی سەرۆك بارزانی 
لە سەرۆكی هەرێمی كوردستان و ئەو پێشوازییە 

گەرمەی حوكمڕانانی بەغدا و نوێنەرانی وڵاتانی 
ناوچەكە و جیهان لە رێوڕەسمی سوێندخواردنی 

سەرۆكی هەرێمی كوردستاندا جێی تێڕامانە 
و بێگومان هۆكاری سەرەكیشی بۆ ئەزموونی 

سەركەوتووی دەوڵەتمەدار نێچیرڤان بارزانی 
دەگەڕێتەوە، كە بە بەكارهێنانی هێزی نەرم لە ناوخۆدا 

كوردستانی لە دژوارترین قەیرانەكان رزگار كردو بە 
سیاسەتی حەكیمانە وەرچەرخانی لە دیپلۆماسیی 
گرژی دژی حكومەتی هەرێمدا دروست كردووە. 
هەروەها هەوڵەكانیان بۆ چەسپاندنی یەكسانی و 

دیموكراسی و ئاوەدانی و خۆشگوزەرانیی هاووڵاتیان و 
دەستەبەری مافەكانی ئافرەتان، بەشێك لە كارنامەی 
درەوشاوەی دەوڵەمەتدار نێچیرڤان بارزانی پێكدەهێنن، 
خانمانی كوردستانیش پشتیوانیی خۆیان بۆ سەرۆكی 

هەرێمی كوردستان دەردەبڕن و بەمجۆرە راو 
سەرنجی خۆیان بۆ گۆڤاری گوڵان 

دەخەنەڕوو.

گوڵان: كۆمەڵایەتی

ســـەرەتا د. ئەشـــواق جـــاف ئەندامـــی خولـــی ســـێیەمی 
ــەوە دەكات:  ــی ئـ ــراق، باسـ ــی عێـ ــی نوێنەرانـ ئەنجومەنـ
»پرســـی یەكســـانی و پاراســـتنی مافەكانـــی ئافرەتـــان 
تەنانـــەت  كـــراوە،  لەســـەر  زۆری  قســـەی  یاســـا  بـــە 
رێكخراوەكانـــی ئافرەتانیـــش كاری زۆریـــان لەســـەر ئـــەم 
مەســـەلەیە كـــردووە. بۆیـــە ئـــەو یاســـا و بڕیارانـــەی لـــە 
پەرلەمانـــی كوردســـتان كـــە لـــە بەرژەوەندیـــی ئافرەتـــان 
دەرچـــوون، یـــان هەمواركراونەتـــەوە، مایـــەی شـــانازین 
هـــاوكات  كوردســـتان.«  ئافرەتانـــی  تـــەواوی  بـــۆ 
دەڵێـــت: »ئێمـــە كاتێـــك لـــە پەرلەمانـــی عێـــراق لەســـەر 
یاســـاكانی تایبـــەت بـــە ئافـــرەت كارمـــان دەكـــرد، بـــەردەوام 
ــی  ــو نموونەیەكـ ــتانمان وەكـ ــی كوردسـ ــاكانی هەرێمـ یاسـ
بـــاش دەخســـتەڕوو و پیشـــانی ئەوانمـــان دەدا، هەروەهـــا 
داوامـــان لـــە پەرلەمانـــی عێـــراق دەكـــرد، ئـــەو یاســـایانە 
عێـــراق  خـــوارووی  و  ناوەڕاســـت  ناوچەكانـــی  لـــە 
كاری پـــێ بكرێـــت و یاســـاكان بـــەم شـــێوەیە هەمـــوار 
بكرێنـــەوە، نموونـــەی یاســـای كوشـــتن بـــە بیانـــووی 
شـــەرەف، لـــە كوردســـتان ئەنجامدەرانـــی بـــە تاوانبـــار 
هەژمـــار دەكرێـــن، بـــەڵام لـــە یاســـای عێراقـــی ئـــەو 
كەســـە تاوانبـــار نییـــە و كەیســـەكە بـــە پاككردنـــەوەی 
ـــەواوی یاســـاكانی  ـــەو یاســـایە و ت ـــت، ئ شـــەرەف دادەندرێ
ـــەورەی  ـــتكەوتێكی گ ـــتان دەس ـــی كوردس دیكـــەی هەرێم
خانمانـــی كوردســـتانە«. گوتیشـــی: »ئـــەو خزمەتانـــەی 
بەڕێـــز كاك نێچیرڤـــان بارزانـــی لـــە رابـــردوودا پێشكەشـــی 
ئافرەتانـــی كـــردووە بـــۆ دەســـتەبەری مافەكانیـــان، كـــەم 
ـــان  ـــە بەڕێزی ـــییە،بەتایبەتی ك ـــن و جێگـــەی دەستخۆش نی
پشـــتیوانێكی گـــەورەی چەســـپاندنی مافەكانـــی ئافـــرەت 
ـــان  ـــز نێچیرڤ ـــە بەڕێ ـــوون. لەلایەكـــی دیكـــەوە داواكارم ل ب
بارزانـــی وەكـــو ســـەرۆكی نوێـــی هەرێمـــی كوردســـتان 
پـــڕۆژەی دابینكردنـــی یەكـــەی نیشـــتەجێبوون بـــۆ ئـــەو 
پێشـــمەرگانەی كـــە كرێچیـــن، لـــە رابـــردوودا پێشكەشـــم 
ــو  ــرد، وەكـ ــەندی كـ ــش پەسـ ــی وەزیرانیـ ــرد، ئەنجومەنـ كـ
داعـــش  شـــەڕی  شـــەهیدانی  بـــۆ  یەكـــەم  قۆناغـــی 
یەكـــەی نیشـــتەجێبوون دابیـــن كـــرا، هیـــوادارم پڕۆژەكـــە 
ـــەوەش  ـــەوە، كـــە ئ ـــەواوی بخرێتـــە واری جێبەجێكردن ـــە ت ب
كاتێـــك  چونكـــە  ئافرەتـــان،  بـــۆ  خزمەتێكـــە  دواجـــار 
كاتێـــك  دەبێـــت،  دەســـتەبەر  پێداویســـتییەكانی  خێـــزان 
خێـــزان بەهێـــز و دامـــەزراو دەبێـــت، ئافرەتیـــش ئاســـوودە و 

ــت.« ــزراو دەبێـ پارێـ
ئەوروپـــای  ئۆفیســـی  بەرپرســـی  شـــۆڕش  فەزیلـــە 
دەســـتپێكی  لـــە  كوردســـتان،  ئافرەتانـــی  یەكێتـــی 
وتەكانیـــدا جـــەت لـــەوە دەكاتـــەوە كـــە »چەندیـــن ســـاڵ 
ســـەرۆكایەتیی هەرێـــم لەلایـــەن رابـــەر و مەرجـــەع و 
ســـەرۆكی كـــورد ســـەرۆك مســـعود بارزانـــی ســـەرۆكایەتی 
كـــراوە و لـــە ئاســـتی ناوخـــۆ و جیهانیـــدا رۆڵـــی جەنابیـــان 
زۆر بەرچـــاو و ســـەركەوتوو بـــووە. ســـەرۆك بارزانـــی 

هەرێمـــی كوردســـتانی بـــە ئاراســـتەی ســـەربەخۆیی و 
كوردســـتانێكی بەهێـــز و نێودەوڵەتـــی بـــرد. كوردســـتان لـــە 
ســـایەی سیاســـەتی حەكیمانـــەی بەڕێزیـــان ســـەروەری 
دیـــت.  بەخـــۆوە  دەســـتكەوتی زۆری  و  ســـەركەوتن  و 
لـــەو ســـاڵانەی  هەروەهـــا بەڕێـــز نێچیرڤـــان بارزانـــی 
كوردســـتان  هەرێمـــی  حكومەتـــی  ســـەرۆكی  كـــە 
بـــوون، خاوەنـــی ژمارەیـــەك دەستپێشـــخەریی گرنـــگ 
و ســـتراتیژی بـــوون، دامەزرانـــی بەڕێوەبەرایەتییەكـــی 
تایبەتمەنـــد بـــۆ بەرنگاربوونـــەوەی توندوتیـــژی بەرامبـــەر 
ئافرەتـــان یەكێكـــە لـــەو دەستپێشـــخەرییانەی بەڕێزیـــان و 
كـــۆی كار و بەرنامەكانیشـــیان لـــە بـــواری پرۆژەكانـــی 
ـــی  ـــی و خزمەتگـــوزاری و زاڵبـــوون بەســـەر قەیران ئاوەدان
ــەری  ــی چارەسـ ــین، بەتایبەتـ ــی دەستخۆشـ ــدا جێـ داراییـ
قەیرانـــی دارایـــی كـــە هەرێمـــی كورســـتان لـــە ســـالی 
٢٠١٤وە لەلایـــەن حكومەتـــی عێراقـــەوە بـــە شـــێوەیەكی 
ـــووەوە.«  ـــەڕووی ب ـــی رووب ـــی مرۆڤایەت ـــە بەهاكان دوور ل
ـــز  ـــەی دەســـتبەكاربوونی بەڕێ ـــە بۆن ـــت: »ب ـــاوكات دەڵێ ه
نێچیرڤـــان بارزانـــی وەك ســـەرۆكی هەرێمـــی كوردســـتان 
پیرۆزباییەكـــی گـــەرم ئاراســـتەی بەڕێزیـــان و هەمـــوو 
لـــە  گەلـــی كوردســـتان دەكـــەم و دڵنیـــام كوردســـتان 
ــوێ  ــی نـ ــە قۆناغێكـ ــێ دەنێتـ ــوودا پـ ــاڵی داهاتـ چوارسـ
و بـــەرەو یەكڕیـــزی و تەبایـــی زیاتـــر و پێشـــكەوتنی 
تەبایـــی  و  یەكڕیـــزی  بێگومـــان  دەڕوات،  بەرچـــاو 
زەمینەیەكـــی زۆر لەبـــار دروســـت دەكات بـــۆ خولقاندنـــی 
تـــاك و كۆمەڵگەیەكـــی كارا و نیشـــتمان لـــە توندوتیـــژی 
ـــان  ـــز نێچیرڤ ـــێ شـــك بەڕێ ـــەوە. ب ـــی دوور دەخات و ناتەبای
بارزانـــی وەك هەمیشـــە پشـــتیوانێكی گـــەورە دەبـــن بـــۆ 
بەشـــداریی ئافـــرەت لـــە كاروبـــاری سیاســـی و زەمینـــەی 
زیاتـــر بـــۆ دروســـتبوونی ئافرەتـــی ســـەركردە دەڕەخســـێنن. 
ـــن،  ـــەوە بووی ـــردووش شـــاهیدی ئ ـــە مـــاوەی راب هەروەهـــا ل
هەوڵەكانـــی كاك نێچیرڤـــان بارزانـــی بـــە ئاراســـتەیەك 
بـــووە كـــە بـــە شـــێوەیەكی فعلـــی پێگـــەی ئافـــرەت لـــە 
كـــە  گەشـــبینین  بۆیـــە  بێـــت.  بەهێزتـــر  كۆمەڵگـــەدا 
ئافرەتـــان  پێشـــەوەی  هاتنـــە  بـــە  زیاتریـــش  دەرفەتـــی 
دەدرێـــت و مافەكانیـــان پارێـــزراو دەبێـــت و فەرامـــۆش 
ناكرێـــن. دڵنیـــان لـــە جێبەجێكردنـــی ئـــەو یاســـایانەی 
كـــە لـــە بەرژەوەندیـــی ئافرەتـــان هەمـــوار كـــراون، یـــان 
دەرچـــوون. هەروەهـــا لـــە نوێكردنـــەوە و داڕشـــتنی ئـــەو 
ـــەن،  ـــدەر دەك ـــانی و جێن ـــی یەكس ـــە خزمەت ـــایانەش ك یاس
ــە  ــورد چ لـ ــی كـ ــە وەك ئافرەتانـ ــە. بۆیـ ــان نییـ گومانمـ
كوردســـتان و چ لـــە دەرەوەی كوردســـتان پشـــتیوانیی 
خۆمـــان بـــۆ رێـــزدار ســـەرۆكی هەرێـــم و بەرنامەكانیـــان 
ــارە  ــد بـ ــتان چەنـ ــتنی كوردسـ ــتن و سەرخسـ ــۆ پێشخسـ بـ

دەكەینـــەوە.«
و  دیراســـات  ســـەنتەری  ئەندامـــی  ســـندی  نەرمیـــن 
ـــە هەمـــان  ـــی ســـەبارەت ب ـــای پارت ـــەوەی ئەكادیمی توێژین

پـــرس دەڵێـــت: »وەك كوردســـتانییەك پیرۆزبایـــی لـــە 
ـــان  ـــزدار نێچیرڤ ـــی هەرێمـــی كوردســـتان رێ ســـەرۆكی نوێ
ــوازم  ــۆ دەخـ ــەركەوتنیان بـ ــوای سـ ــەم و هیـ بارزانـــی دەكـ
لـــەم بەرپرســـیاریەتییە هەســـتیارەدا. رێـــزدار نێچیرڤـــان 
كوردســـتان  گەلـــی  بـــۆ  هیـــوان  جێگـــەی  بارزانـــی 
تەواوكـــەری  و  كوردســـتان  داهاتـــووی  قۆناغـــی  و 
رێبـــازی جەنابـــی ســـەرۆك بارزانـــی دەبـــن ئایندەیەكـــی 
گـــەش بـــۆ كوردســـتان مســـۆگەر دەكـــەن، پشـــتیوانێكی 
گـــەورەش دەبـــن بـــۆ دامەزرانـــی حكومەتێكـــی بەهێـــز كـــە 
رێـــزدار مســـرور بارزانـــی بـــە ئەزموونـــی ســـەركەوتوویان 
ســـەرۆكایەتی ئەو حكومەتە دەكەن.« گوتیشـــی: »وەك 
ئافرەتێـــك ئومێـــد و چاوەڕوانییەكـــی پڕهیـــوام هەیـــە 
كـــە لـــەم پێگـــە باڵایـــەی هەرێمەكەمانـــدا كارامەیـــی 
ــرەت  ــی ئافـ ــۆ پرسـ ــەورە بـ ــتی گـ ــە پاڵپشـ ــان دەكەنـ خۆیـ
لـــە هەرێمـــی كوردســـتان و لـــە پرســـە پـــڕ بایەخەكانیـــان 
ئەزموونـــی  لـــە  بارزانـــی  نێچیرڤـــان  رێـــزدار  دەبێـــت. 
كوردســـتاندا  هەرێمـــی  حكومەتـــی  ســـەرۆكایەتیی 
پرســـی ئافـــرەت لـــە بابەتـــە بایەخدارەكانیـــان بـــووە، لـــەم 
پێگەیەشـــیاندا لێیـــان دەخوازیـــن كـــە بەهەمـــان ســـتراتیژ 
و هـــزری گـــەش و رووناكیـــان دەربـــارەی مافـــی مـــرۆڤ 
بەگشـــتی و مافـــی ئافـــرەت و منـــداڵ بـــە تایبەتـــی 
كاری لەســـەر بكـــەن.« جەختـــی لـــەوەش كـــردەوە كـــە 
»ئافرەتـــی كوردســـتانی هەڵگـــری پەیامـــی مرۆڤایەتـــی 
لـــە  زانینـــە  و  زانســـت  هەڵگـــری  و  ژیاندۆســـتییە  و 
بـــوارە جیاكانـــدا و توانیویەتـــی خـــۆی پێبگەیەنێـــت، 
بۆیـــە جێگـــەی خۆیەتـــی لـــە شـــوێنی شـــیاو ســـوود 
لـــە تواناكانـــی ببینـــدرێ و باڵانســـی جێنـــدەری لـــە 
ـــدا رەچـــاو بكـــرێ و وێنایەكـــی گـــەش و  گشـــت پێگەكان

ســـەردەمییانە پیشـــانی دەوروبەرمـــان بدەیـــن.«
حەیـــات مەجیـــد ئەندامـــی خولـــی چوارەمـــی پەرلەمانـــی 
ــز  ــە »بەڕێـ ــەوە دەكات كـ ــی ئـ ــەرەتا باسـ ــتان، سـ كوردسـ
لـــە  ســـەرۆكی حكومـــەت  وەكـــو  بارزانـــی  نێچیرڤـــان 
كابینـــەی هەشـــت و كابینەكانـــی رابـــردوودا بەرامبـــەر 
ـــان رۆڵێكـــی جـــددی و  ـــان و مافەكانی ـــە دۆخـــی ئافرەت ب
بەرچاویـــان هەبـــووە و هەمیشـــە وتـــە و بڕیارەكانیـــان لای 
ــوون.«  ــەی دەستخۆشـــی بـ ــتان جێگـ ئافرەتانـــی كوردسـ
ـــەو  ـــەر ب ـــان بەرامب ـــەی ئافرەت گوتیشـــی: »پێویســـتە ئێم
هەڵوێســـت و كارە گەورانـــەی كـــە بەڕێـــز نێچیرڤـــان 
كـــردووە،  خانمانـــی  چینـــی  پێشكەشـــی  بارزانـــی 
پێزانینمـــان هەبێـــت، سوپاســـگوزاری ئـــەو گەورەمرۆڤـــە 
بیـــن كـــە بـــەردەوام و لـــە هەمـــوو بارودۆخێكـــدا پشـــتیوانی 
بـــوون،  ئافـــرەت  مافەكانـــی  دەســـتەبەری  گـــەورەی 
ئێســـتاش چاوەڕوانـــی زیاتریـــان لێدەكەیـــن، وەك چـــۆن 
لـــە رابـــردوودا ئەزموونـــی بەڕێـــز نێچیرڤـــان بارزانـــی 
بـــوارە  هەمـــوو  لـــە  هەمیشـــە  كـــە  ســـەلماندوویەتی 
بـــووە،  ئافرەتـــان  پشـــتیوانی  و  پاڵپشـــت  جیاوازەكانـــدا 

یاسای كوشتن بە بیانووی شەرەف، 
لە كوردستان ئەنجامدەرانی بە 
تاوانبار هەژمار دەكرێن، بەڵام 
لە یاسای عێراقی ئەو كەسە 
تاوانبار نییە و كەیسەكە بە 
پاككردنەوەی شەرەف دادەندرێت

رێزدار نێچیرڤان بارزانی لە 
ئەزموونی سەرۆكایەتیی حكومەتی 
هەرێمی كوردستاندا پرسی ئافرەت 
لە بابەتە بایەخدارەكانیان بووە

د. ئەشواق جاف:

نەرمین سندی: 

ئەمـــڕۆش هیواداریـــن ئەزموونـــی رابردوویـــان دووبـــارە 
ــتان،  ــەوە و ببنـــە هیوایـــەك بـــۆ ئافرەتانـــی كوردسـ بكەنـ
سیاســـی،  دیپلۆماســـی،  كاری  لـــە  بەتایبەتـــی 
حوكمڕانـــی و ئیـــداری. لەگـــەڵ هەمـــوو ئەوانەشـــدا 
چاوەڕێـــی زیاتریـــان لـــێ دەكەیـــن و دڵنیاشـــین هـــاوكار و 

پشـــتیوانمان دەبێـــت.«
ــە  ــان لـ ــردوو روویـ ــاڵی رابـ ــە دوو سـ ــەی لـ ــەو قەیرانانـ ئـ
ــەرە  ــە هـ ــە قۆناغـ ــك لـ ــرد، یەكێـ ــتان كـ هەرێمـــی كوردسـ
خەڵكـــی  و  هەرێـــم  حكومەتـــی  بـــۆ  ســـەختەكانی 
خۆڕاگـــری كوردســـتان دروســـت كـــرد. لەلایـــەك ســـزای 
قورســـی ئابـــووری لـــە لایـــەن بەغـــداوە بـــە بڕینـــی بودجـــە 
ــەپێندرا،  ــتاندا سـ ــی كوردسـ ــەر هەرێمـ ــە سـ ــە بـ و مووچـ
هـــاوكات تیرۆریســـتانی دڕنـــدەی داعـــش پەلامـــاری 
ــەوە  ــی دیكـ ــتانیان دا، لەلایەكـ ــی كوردسـ ــاك و خەڵكـ خـ
ئـــەو هێرشـــە ناڕەوایانـــەی كـــە لـــە هەمـــوو لایەكـــەوە 
ئـــەو  هەروەهـــا  كوردســـتان،  هەرێمـــی  ســـەر  كرانـــە 
ـــان  ـــە زۆربەی ـــییەكان ك ـــزە سیاس ـــوان هێ ـــەی نێ پەرتەوازەیی
ـــان نەگـــرت و بەرپرســـیاریەتییەكان  ـــەو دۆخەی بەرگـــەی ئ
لـــە خۆیـــان داماڵـــی، ئەمانـــە بـــە تێكـــڕا هۆكارگەلێـــك 
بـــوون بـــۆ ســـەرهەڵدانی قەیرانـــەكان، لەگـــەڵ هەمـــوو 
ئەوانەشـــدا، چەنـــد هەنگاوێكـــی دوور لـــە هـــەر عورفێكـــی 
دیموكراســـی و هـــەر سیســـتەمێكی دیموكراســـی لەلایـــەن 
و  گیرانەبـــەر  هەرێـــم  حكومەتـــی  بەرامبـــەر  عێـــراق 
ئێمـــە  لەســـەر  ســـنوورەكان  دا  دراوســـێكانیان  هانـــی 
دابخـــەن، تەنانـــەت ئاســـمانی هەرێمـــی كوردستانیشـــیان 
ــیان راگـــرت،  داخســـت و پەیوەندییـــە دیپلۆماسییەكانیشـ
بەكارهێنانـــی هەڕەشـــەی چـــەك و هێرشـــكردنە ســـەر 
ــەوارەی  ــی قـ ــدان و لاوازكردنـ ــتان و لێـ ــی كوردسـ هەرێمـ
سیاســـیی هەرێمـــی كوردســـتان، هەمـــوو ئەوانـــە هاتنەئـــارا 
و تاكـــە جیهـــەت كـــە بەرپرســـیارێتی یەكەمـــی بەرامبـــەر 
بـــە بەڕێوەبردنـــی وڵات هەیـــە، لـــە رێـــزی پێشـــەوەی 
ـــی  ـــە حكومەت ـــوو، ك ـــە ب ـــەو گرفتان ـــەوەی ئ رووبەڕووبوون
هەرێـــم بـــوو، ئـــەوەی كـــە ســـەنگ و پێگـــەی حوكمڕانـــی 
لـــە كوردســـتان پاراســـت، ئـــەو سیاســـەتە نەرمـــە بـــوو 
ســـەرۆكی  جەنابـــی  كـــە  گرتیەبـــەر  حكومـــەت  كـــە 
حكومـــەت ســـەرۆكایەتی كـــرد، وێـــڕای هەوڵـــدان بـــۆ 
دۆزینـــەوەی دەرچەیەكـــی دروســـت و ســـەرەتاكانی بـــە 
ئامادەیـــی هەرێمـــی كوردســـتان بـــۆ مامەڵەكـــردن بـــە 
ـــەوەش سیاســـەتی  ـــێوازی گفتوگـــۆ دەســـتی پێكـــرد، ئ ش
نـــەرم بـــوو، كـــە لەلایـــەن هەمـــوو دنیـــا پشـــتگیری لـــێ 
كـــرا، ئـــەوە بـــووە دەســـتپێكێك و هەنگاوەكانـــی حكومـــەت 
و  دابینكـــردن  و  دارایـــی  بـــاری  رێكخســـتنەوەی  لـــە 
ــار لابردنـــی پاشـــەكەوتی  ــتركردنی مووچـــە و دواجـ باشـ
ــە  ــان، ئەوانـ ــوی هاووڵاتییـ ــتركردنی بژێـ ــە و باشـ مووچـ
و  نەفەســـدرێژی  ئەگـــەر  گەشـــن،  خاڵـــی  كۆمەڵـــێ 
مڕونەتـــی نێچیرڤـــان بارزانـــی نەبووایـــە، وڵات زۆر بـــە 

ـــاز دەبـــوو و لەوانەیـــە قەیرانـــی  ئەســـتەم لـــەم قەیرانـــە دەرب
ــە،  ــدا بهێنایـ ــەدوای خۆیـ ــری بـ ــەوە گەورەتـ لـ

ـــی پێشـــوو و  ـــی وەك ســـەرۆكی حكومەت ـــان بارزان نێچیرڤ
ســـەرۆكی هەرێمـــی كوردســـتان لـــە ئێســـتادا بـــووە كلیلـــی 
كردنـــەوەی ئـــەو دەرگا داخراوانـــەی كـــە بـــە هەوڵێكـــی 
زۆر گـــەورەی حكومەتـــی عێراقـــی و پاڵپشـــتیكردنی 
چەندیـــن لایەنـــی ناوخۆیـــی و دەرەكـــی وەك گوشـــاری 
و  رۆڵ  ئەگـــەر  دانـــران.  هەرێـــم  لەســـەر  سیاســـی 
هەوڵەكانـــی دەولەتمـــەدار نێچیرڤـــان بارزانـــی نەبووایـــە، 
بـــە هیـــچ شـــێوەیەك ئـــەو دیپلۆماســـییە گـــرژ و ئاڵـــۆزە 
دەرگای بـــۆ نەدەكرایـــەوە. نێچیرڤـــان بارزانـــی وەكـــو 
ــاو پارتـــی  ــە بەهێزەكـــەی لەنـ ــایەتی خـــۆی و پێگـ كەسـ
و پشتئەســـتوور بـــە حزبێكـــی گـــەورەی وەكـــو پارتـــی و 
ـــە تێپەڕاندنـــی  ـــە پاڵپشـــتی جەنابـــی ســـەرۆك بارزانـــی ل ب
ئەزمـــەكان زۆر ســـەركەوتوو بـــوو. ئـــەو سیاســـەتە نـــەرم 
ـــی و  ـــی لای هاووڵات ـــان بارزان و ســـەردەمییانەی نێچیرڤ
كۆمەڵگـــەی جیهانـــی جێـــی پەســـند بـــووە، هەروەهـــا وەكـــو 
ــی  ــە رۆژهەڵاتـ ــردن لـ ــە مامەڵەكـ ــازە لـ ــی تـ ئەزموونێكـ
دەوڵەتمـــەدارە  ئـــەو  كارنامـــەی  ســـەیری  ناوەڕاســـتدا 
دەكرێـــت، كـــە توانـــی ئـــەو پیلانانـــە پووچـــەڵ بكاتـــەوە كـــە 
ــیی  ــەوارەی سیاسـ ــتنی قـ ــەرەكییان نەهێشـ ــی سـ ئامانجـ

هەرێمـــی كوردســـتان بـــوو.
ــی  ــۆی قەیرانـ ــوباتی ٢٠١٦، بەهـ ــە شـ ــەوەی لـ ــاش ئـ پـ
داراییەوە، بڕیاری پاشـــەكەوتی مووچە درا، رۆژی ٨ی 
٣ی ٢٠١٩ ئەنجومەنـــی وەزیرانـــی هەرێمـــی كوردســـتان، 
بڕیـــاری هەڵگرتنـــی سیســـتەمی پاشـــەكەوتی مووچـــەی 
دەركـــرد كـــە هـــاوكات بـــوو لەگـــەڵ رۆژی جیهانـــی 

ـــان.  ئافرەت
ئـــەم بڕیـــارەی حكومەتـــی هەرێـــم هەمـــوو فەرمانبەرانـــی 
ــە  ــان كـ ــی ئافرەتـ ــرد، بەتایبەتـ ــۆش كـ ــتانی دڵخـ كوردسـ
ــی  ــداڵ و دابینكردنـ ــەروەردەی منـ ــان پـ ــی گەورەیـ خەمـ
پاشـــەكەوتی  لابردنـــی  خێزانـــە،  پێداویســـتییەكانی 
مووچـــە بەرهەمـــی سیاســـەتی حەكیمانـــەی جەنابـــی 
ســـەرۆك بارزانـــی و دیپلۆماســـیەتی نـــەرم و كارامـــەی 
ــا بـــۆ  ــانازییەش تەنیـ ــەو شـ ــووە، ئـ ــان بارزانـــی بـ نێچیرڤـ
ــان  ــوون و بەرگرییـ ــر بـ ــە خۆڕاگـ ــەوە كـ ــە دەگەڕێتـ ئەوانـ
لـــە قـــەوارەی دەســـتووریی هەرێمـــی كوردســـتان كـــرد 
و گەلەكۆمـــە و ئابڵوقەكانیـــان شـــكاند و نەیانهێشـــت 

كوردســـتان داگیـــر بكرێتـــەوە.
لـــە ئێستاشـــدا كـــە مســـرور بارزانـــی وەك كەســـایەتییەكی 
كاریزمـــای سیاســـی و ئەمنیـــی كـــورد پۆســـتی ســـەرۆك 
وەزیرانـــی پـــێ ســـپێردراوە، هەمـــووان بـــەوە دڵخۆشـــن 
كـــە مســـرور بارزانـــی چـــۆن تیرۆریســـتانی داعشـــی 
تێكشـــكاند و ســـەركەوتوو بـــوو، لـــە بنبڕكردنـــی گەندەڵـــی 
و دابینكردنـــی خۆشـــگوزەرانی بـــۆ هاونیشـــتمانیانیش 

ســـەركەوتوو دەبێـــت.

بەڕێز نێچیرڤان بارزانی وەك 
هەمیشە پشتیوانێكی گەورە دەبن 

بۆ بەشداریی ئافرەت لە كاروباری 
سیاسی و زەمینەی زیاتر بۆ 

دروستبوونی ئافرەتی سەركردە 
دەڕەخسێنن

پێویستە ئێمەی ئافرەتان بەرامبەر 
بەو هەڵوێست و كارە گەورانەی 

كە بەڕێز نێچیرڤان بارزانی 
پێشكەشی چینی خانمانی كردووە، 
پێزانینمان هەبێت، سوپاسگوزاری 
ئەو گەورەمرۆڤە بین كە بەردەوام 

و لە هەموو بارودۆخێكدا 
پشتیوانی گەورەی دەستەبەری 

مافەكانی ئافرەت بوون

